
erstlich zu seinen handen gebracht / vmb einen Monat Soldt / wie er den vnder seinem
Hauptman / duppel oder Trifach hat / zu 16sen / Sonst soll der Oberst das Fenlin von dem
Kriegsman nicht nemen,

Es hat auch der selbig / so das Fenlin gewunnen / gut macht / neben andere Fendrich / so
man in der ordnung zeucht / zugehn vn zu stehn / sein Fenlin in der hand / offen vnd
fliehend (doch daB er es bey dem Eisen in der faust / vnd die Stangen vber sich gegen
Himmel gekert / als zur anzeig eins vberwunden vn gewunnen Fenlins) zu tragen / das
dem Kriegsman sonderlich Ehr / dann es wirdt darbey erkant / daB er sich Ritterlich gegen
den Feinden gehalten.

So die Feind fiir einer besatzung die sie beschossen (ob schon nur drei oder vier schiifl
hinein geschehen weren auB} grobé Stiicken) vngeschafft widerum abziehen miisten / da
es dann in Artickelsbrieff (wie jetzt gleichwol gewonlich geschicht) nicht anders versehen

vnd auBgedingt / so gebiiren dené in der Besatzung durchauf} auch ein Monat Soldt.

Gemeyne streits Regeln
Keinerley rith oder anschleg sein besser dann die / so da dem Feindt verborgen sein /
ehe dann du die thust.
In mangel vnd abgang der speil ihn vberfallen oder erschrecken / ist der Feindt allweg
hesser zu gewinnen als mit dem schwert / dan in der schlacht hat das gliick mehr her-
schung als die mannheit.
Guter anschlag / list / vand klugheit / ist in streiten allwege besser als die mannheit.
Die mannheit ist besser als die mennig.
Die natur gebiert wenig freidig oder behertzte menner / aber durch gute vnderweisung /
vnd anfiirung macht die geschicklichkeit vil behertzter mann.
Das Kriegsvolck nimpt zu durch arbeit / aber durch miissigkeit nimpts ab.
So ein kundschaffter der feinde im Leger zu sein vermeint wirt / so sollen auff einen tag alle
vnd jegliche in jr eigen zelt erfordert werden / so findet man den kundschaffter von stund an.
Wiirdst du innen daB die feind deines anschlags innen seind worden / ist noth dafl du dein
firnemen dnderst.
Was man thun sol / handel mit vilen / was aber du thun wéllest / das handel mit wenigen /
vnnd den aller getrewsten / oder aber mit dir selbs.
Es ist ein grosse geschicklichkeit den feind mehr mit hunger als mit dé schwerd vber-
winden.
Item was weise vnd wehre du streiten wilt / sollen die feinde nicht wissen / damit sie
nicht etwas dargegen erdencken.
Sonst seind noch vilerley Kriegs gebriuch / werden aber in disen zeiten vnnd leufften vbel
gehalten / vn kommen dagegen newe / vnerhorte / vngeschickte kriegs gebrduch vnd
Kriegsrecht auff / wie man tiglich vor augé sicht / der sich vnsere vor iltern der Loblichen
Teutschen ins Hertz geschimpt hetten. Davon dient nicht zuschreiben: Darum ichs diBmal

hiebey beruhen wil lassen.

